	Հիմնավորում

 «Հայաստանի Հանրապետության մուտքի վիզա տրամադրելու նպատակով Հայաստանի Հանրապետության արտաքին գործերի նախարարության կողմից հրավերի հաստատման և հաշվառման կարգը հաստատելու մասին» ՀՀ կառավարության որոշման 



	1.
	Անհրաժեշտությունը. 



	
	“Օտարերկրացիների մասին” Հայաստանի Հանրապետության օրենքի 11-րդ հոդվածի համաձայն, օտարերկրացուն Հայաuտանի Հանրապետություն այցելելու հրավեր ի թիվս այլոց կարող են տալ Հայաuտանի Հանրապետությունում գրանցված իրավաբանական անձինք և Հայաuտանի Հանրապետության պետական մարմինները, տեղական ինքնակառավարման մարմինները, Հայաuտանի Հանրապետությունում հավատարմագրված դեuպանությունները, հյուպատոuական հիմնարկները եւ միջազգային կազմակերպությունները կամ դրանց ներկայացուցչությունները: Վերը նշված իրավաբանական անձանց և մարմինների հրավերը վավերական է, եթե այն հաստատվում է Հայաuտանի Հանրապետության արտաքին գործերի նախարարության կողմից: 

Նույն հոդվածով սահմանվում են հրավերին ներկայացվող պահանջները, ինչպես նաև Հայաuտանի Հանրապետության կառավարության կողմից հրավերի տիպային ձևը և հրավերների հաuտատման և հաշվառման կարգը հաստատելու պահանջը: 

Հայաստանի Հանրապետության վարչապետի 2010 թվականի հուլիսի 27-ի թիվ 595-Ա որոշմամբ հաստատված «Հայաստանի Հանրապետության արտաքին գործերի նախարարության հյուպատոսական որոշ ծառայությունների մատուցման ընթացակարգերի հստակեցման միջոցառումների ցանկի» համաձայն Հայաստանի Հանրապետության արտաքին գործերի նախարարությանը հանձնարարվել է մշակել առանձին կարգ ԱԳՆ կողմից հաստատվելիք հրավերների հաստատման և հաշվառման վերաբերյալ: 
«Հայաստանի Հանրապետության մուտքի վիզա տրամադրելու նպատակով Հայաստանի Հանրապետության արտաքին գործերի նախարարության կողմից հրավերի հաստատման և հաշվառման կարգը հաստատելու մասին» ՀՀ կառավարության որոշման ընդունումը նպատակ ունի ապահովել օրենքի պահանջի կատարումն արտաքին գործերի նախարարությանը վերաբերող մասով:

	2.
	Ընթացիկ իրավիճակը և խնդիրները. 



	
	Ներկայումս հրավերների հաստատումն իրականացվում է ավտոմատ կերպով` վիզայի ավտոմատացված համակարգում հրավիրողի և հրավիրվողի վերաբերյալ տվյալների մուտքագրման և ՀՀ ազգային անվտանգության ծառայության կողմից համապատասխան եզրակացություն ներկայացնելու հիման վրա: Առաջարկվող նախագծով ձևականացվում է գործող պրակտիկան:  



	3.
	Տվյալ բնագավառում իրականացվող քաղաքականությունը. 



	
	ՀՀ ներգաղթի` այդ թվում օտարերկրացիների ՀՀ ժամանակավոր մուտքի քաղաքականությունն իր օրենսդրական ամրագրումն է ստացել ի թիվս այլոց, նաև “Օտարերկրացիների մասին”  ՀՀ օրենքով, համաձայն որի 9-րդ հոդվածի Հայաuտանի Հանրապետության կառավարությունը uահմանում է այն պետությունների ցանկը, որոնց քաղաքացիները մուտքի վիզա uտանալու համար կարող են դիմել միայն oտարերկրյա պետություններում Հայաuտանի Հանրապետության դիվանագիտական ծառայության մարմիններ եւ հյուպատոuական հիմնարկներ եւ միայն այդ oրենքով նախատեuված հրավերի հիման վրա: Հայաստանի Հանրապետության կառավարությունն իր 2008 թվականի ապրիլի 4-ի <<Այն պետությունների ցանկը հաստատելու մասին, որոնց քաղաքացիները Հայաuտանի Հանրապետության մուտքի վիզա uտանալու համար կարող են դիմել միայն oտարերկրյա պետություններում դիվանագիտական ծառայության մարմիններ եւ հյուպատոuական հիմնարկներ եւ միայն հրավերի հիման վրա>> N 329-Ն որոշմամբ հաստատել է այդ ցանկը: Առաջարկվող որոշմամբ այդ քաղաքականության մեջ փոփոխություն չի կատարվում: 



	4.
	Կարգավորման նպատակը և բնույթը. 



	
	Ինչպես նշվել է վերևում «Հայաստանի Հանրապետության մուտքի վիզա տրամադրելու նպատակով Հայաստանի Հանրապետության արտաքին գործերի նախարարության կողմից հրավերի հաստատման և հաշվառման կարգը» նպատակ ունի ապահովել “Օտարերկրացիների մասին” Հայաստանի Հանրապետության օրենքի 11-րդ հոդվածի օրենքի պահանջի կատարումը և կանոնակարգել ԱԳՆ կողմից հրավերի հաստատման և հաշվառման հետ կապված հարաբերությունները: 



	5.
	Նախագծի մշակման գործընթացում ներգրավված ինստիտուտները և անձիք. 



	
	Նախագիծը մշակվել է Հայաստանի Հանրապետության արտաքին գործերի նախարարության աշխատակազմի հյուպատոսական և իրավաբանական վարչությունների կողմից: 



	6.
	Ակնկալվող արդյունքը. 



	
	Որոշման ընդունմամբ կստեղծվի Հայաստանի Հանրապետության արտաքին գործերի նախարարության կողմից օտարեկրացուն հրավիրելու հետ կապված, հրավերի հաստատման և հաշվառման հստակորեն կանոնակարգված և արդյունավետ համակարգ




